
2023 оны 11-р сарХолигч ажиллахаа больчихлоо! Одоо яах вэ??

 Холигчийн ажиллагаа зогсох нь холигчид механик болон 

цахилгааны эвдрэл гэмтэл гарсан, эсвэл удирдлагын систем нь 

эвдэрснээс шалтгаалсан байж болно. Удирдлагын системээр, 

эсвэл нүдээр үзлэг шалгалт хийж холигчид гарсан аливаа 

эвдрэл гэмтлийг илрүүлэх боломжтой. 

 Зарим төрлийн механик гэмтлийн үед холигчийн хөдөлгүүр 

ажилласаар байх хэдий ч холих үйлдэл хийхгүй. 

 Сорьц авах гэх мэт үйлдвэрлэлийн зарим үйл ажиллагааны үеэр 

холигчийг түр зогсоох шаардлага гардаг. Ажлын журамд 

холигчийг хэзээ зогсоож, хэзээ буцаан ажиллуулж болох талаар 

тайлбарласан байх шаардлагатай. 

 Үйлдвэрлэлийн ажиллагааны үеэр буцлах цэгээс өндөр 

температур бүхий бодис руу амархан ууршдаг бодис эсвэл 

уусгагч нэмснээс болж хурдан хугацаанд буцалгаж, даралтыг нь 

ихэсгэдэг.  

 Холигч нь бодисыг хөргөх гадаргуу руу ээлжлэн аваачиж байх 

үүрэгтэй. Холигч ажиллахаа болиход хөргөх үйл явц ч мөн адил 

багасна гэсэн үг. 

 Холигчийг буцаан ажиллуулах үед амархан ууршдаг бодис 

ууршиж, реакторын даралтыг ихэсгэнэ. 

 Холигч хэр удаан хугацаанд унтраалттай байсан, холигч доторх 

бодис болон бусад олон хүчин зүйлийг харгалзан үзэж холигчийг 

дахин ажиллуулах эсэх шийдвэрийг гаргах шаардлагатай. (2018 

оны 8-р сарын мэдээллийг үзэх)

 Үйлдвэрлэлийн аюулын дүн шинжилгээнд холигчид гарч 

болзошгүй эвдрэл гэмтэл, түүнийг дахин ажиллуулах талаарх 

сэдвийг багтааж, энэ талаар хэлэлцэж байх шаардлагатай.

1-р зураг. Шингэн резин бүхий байгууламжид дэлбэрэлт болсны дараах 

байдал (Эх сурвалж: ХААА-ийн тайлан. Дугаар. 2021-04-I-OH)

Та мэдэх үү?

Та юу хийх ёстой вэ?

Image here

Мэдээллийн ивээн тэтгэгч

Үйлдвэрийн ажилтанд зориулав

www.aiche.org/ccps/process-safety-beacon  

Даралтат саванд урвал явагдаж дуусахын өмнөхөн уг осол 

тохиолдсон. Оператор реактораас холдсон байх үед 

холигч унтарсан. Хэдэн минутын дараа оператор тогооны 

температурыг хөргөж эхэлсэн бөгөөд энэ үед холигч 

ажиллаж байх ёстой байсан ч зогссон хэвээр байсан. 

Оператор тогооны дээд хэсгээр уусгагч бодисыг нэмсэн ба 

тогоон доторх температур ойролцоогоор 430°F (221°C) 

байсан бол уусгагч 70°F (21°C) орчим байсан. Температур 

буурахгүй байгааг анзаарсан оператор холигч зогссон 

байгааг савны таг дээрх шилээр харж мэдсэн. Тогоог 

хөргөхийн тулд холигч ажиллаж байх ёстойг оператор 

мэдэх тул холигчийг буцаагаад асаасан. 

Энэ үед шингэн уусгач болон тагтаршсан халуун давирхай 

нар холилдож эхэлсэн. Уусгагч бодис ууршиж, тогоон 

доторх даралтыг түргэн хугацаанд нэмэгдүүлснээр 

тогооны даралт ихэссэнийг анхааруулах дохио (high 

pressure alarm) ажиллсан. Хэдхэн секундийн дотор шингэн 

давирхай болон шатамхай уусгагчийн уур тагаар 

гадагшилж, битүү өрөө хэдхэн хормын дотор цагаан 

өнгийн уураар бүрхэгдсэн. Оператор холигчийг унтраах 

гэж оролдсон ч, юу ч харагдахгүй байснаас гадна түүн рүү 

халуун давирхай цацарсан байсан тул унтрааж чадаагүй. 

Удалгүй оператор тухайн хэсгээс холдож явсан. Уур 

гадагшилж эхэлснээс ойролцоогоор хоёр минутын дараа 

хэт ихээр хуримтлагдсан уурнаас үүдэн гал авалцаж, 

дэлбэрсэн. Нэг ажилтан нас барж, 8 ажилтан эмнэлгийн 

тусламж авсан. Шингэн давирхай бүхий байгууламж 

эвдэрч сүйдсэн (1-р зургийг харна уу).

 Химийн бодистой ажиллах үед температур, даралт, 

холигчийн ажиллагааны нөхцөл байдал зэрэг хувьсан 

өөрчлөгдөх боломжтой олон хүчин зүйлийг анхааралтай 

хянаж байх хэрэгтэй. 

 Ажлын журамд холигчийг унтрааж, зохих арга хэмжээ авах 

тухай заасан бол зааврыг гүйцэт уншиж, тухайн арга 

хэмжээг авч хэрэгжүүлж дууссаны дараа холигчийг дахин 

ажиллуулах эсвэл ажиллуулахгүй байх эсэхийг олж мэдэх 

шаардлагатай. 

 Холигч ажиллахаа болих, эсвэл ажиллуулах гэж оролдох 

үед ажиллахгүй байгаа бол ахлах ажилтандаа мэдэгдэж, 

ямар үйлдэл хийх нь зөв талаар асуух шаардлагатай. 

 Үйлдвэрлэлийн аюулын дүн шинжилгээний үеэр холигчийн 

эвдрэл гэмтлийн талаар маш няхуур авч үзэх хэрэгтэй. 

Аюул болон тохирох зөв алхмыг тодорхойлох олон 

боломж бий гэдгийг санаарай.

Холигч ажиллахаа больсон бол – Тусламж хүс!!

